
25. september 2026 

Góðan daginn.  

Vísað er til erindis dags. 14. september 2026 þar sem óskað er eftir afstöðu sveitarfélagsins 
varðandi aðgerðir til að ná verðbólgu og vöxtum niður.  

Málið var tekið fyrir á 356. fundi byggðarráðs þann 24.09.2026 og var dagskrárliður 5. 
Meðfylgjandi er bókun fundarins:  

5. 2609017 - Erindi frá VR, LÍF og Fagfélögum 

Lagt fram erindi frá VR, LÍF og Fagfélögum þar sem lagaðr eru fram spurningar tengdar 
kjarasamningum sem unnir voru 2024. Er svara óskað eins fljótt og unnt er. 

Byggðarráð hyggst leita allra leiða til að halda hækkunum í hófi en um leið horfa til þess að 
mæta nauðsynlegum útgjöldum sveitarfélagsins. Í Dalabyggð er framboð lóða gott, hvort 
sem verið er að horfa á íbúðir eða iðnaðarhúsnæði. Þá eru lóðir Dalabyggðar í Búðardal 
leigulóðir svo byggingaraðilar þurfa ekki að leggja út fyrir kostnaði vegna kaupa á lóðum. 
Ekki er þörf á að brúa bilið milli fæðingarorlofs og leikskóla í Dalabyggð þar sem 12 mánaða 
gömul börn fá inni á leikskóla og um þessar mundir er ekki biðlisti á leikskólann. Dalabyggð 
hefur reynt að koma til móts við íbúa sl. ár með ýmsum öðrum hætti til að létta undir með 
rekstri heimila s.s. með að fella niður vistunargjald í leikskóla hjá elsta árgangi í leikskóla 
hverju sinni, boðið upp á frí afnot af líkamsræktaraðstöðu fyrir elli- og örorkulífeyrisþega, 
árskort á bókasafnið verið gjaldfrjálst og svo einnig styrkt við hin ýmsu félög sem sinna 
íþrótta- og tómstundastarfi til að kostnaður falli ekki alfarið á foreldra barna sem það nýta. 

Þetta tilkynnist hér með. 

 

 


